
Annotatsiya. Mazkur maqolada agroturizmning qishloq hududlarini ijtimoiy-iqtisodiy 
rivojlantirishdagi o‘rni tadqiq etilgan. Agroturizm tushunchasining mazmun-mohiyati, uning qishloq, 
ekologik va etnomadaniy turizm bilan o‘zaro bog‘liqligi tahlil qilingan. Agroturizm nafaqat turizm 
xizmatlarining alohida yo‘nalishi, balki qishloq xo‘jaligi iqtisodiyotini diversifikatsiya qilish, 
qo‘shimcha daromad manbalarini shakllantirish, yangi ish o‘rinlari yaratish va mahalliy 
infratuzilmani rivojlantirish vositasi sifatida asoslangan. Shuningdek, qishloq xo‘jaligi ishlab 
chiqaruvchilari, turistik tashkilotlar, xizmat ko‘rsatish subyektlari, hunarmandlar va mahalliy 
boshqaruv organlari o‘rtasidagi hamkorlikni ta’minlovchi agroturistik klasterlarning ahamiyati 
yoritilgan. Tadqiqot natijasida hududlarda agroturizmni rivojlantirishning tashkiliy-iqtisodiy 
yo‘nalishlari va agroturistik klasterning takomillashtirilgan modeli taklif etilgan. 
Kalit so‘zlar: agroturizm, qishloq turizmi, qishloq iqtisodiyoti, diversifikatsiya, agroturistik klaster, 
qishloq hududlari, turistik infratuzilma, barqaror rivojlanish, mahalliy aholi. 
 
Аннотация. В данной статье исследуется роль агротуризма в социально-экономическом 
развитии сельских районов. Проанализированы сущность понятия агротуризма, его 
взаимосвязь с сельским, экологическим и этнокультурным туризмом. Агротуризм обоснован 
не только как отдельное направление туристических услуг, но и как средство 
диверсификации сельскохозяйственной экономики, формирования дополнительных 
источников дохода, создания новых рабочих мест и развития местной инфраструктуры. Также 
освещена важность агротуристических кластеров, обеспечивающих сотрудничество между 
сельскохозяйственными производителями, туристическими организациями, субъектами 
сферы услуг, ремесленниками и местными органами управления. В результате исследования 
предложены организационно-экономические направления развития агротуризма в регионах 
и усовершенствованная модель агротуристического кластера. 
Ключевые слова: агротуризм, сельский туризм, сельская экономика, диверсификация, 
агротуристический кластер, сельские районы, туристическая инфраструктура, устойчивое 
развитие, местное население. 
 
Abstract. This article explores the role of agrotourism in the socio-economic development of rural 
areas. The essence of the concept of agrotourism and its relationship with rural, ecological, and ethno-
cultural tourism are analyzed. Agrotourism is substantiated not only as a separate direction of 
tourism services but also as a means of diversifying the agricultural economy, forming additional 
sources of income, creating new jobs, and developing local infrastructure. The importance of agro-
tourism clusters, which ensure cooperation between agricultural producers, tourism organizations, 
service sector entities, artisans, and local authorities, was also highlighted. As a result of the study, 
organizational and economic directions for the development of agrotourism in the regions and an 
improved model of the agrotourism cluster were proposed. 
Keywords: agrotourism, rural tourism, rural economy, diversification, agrotourism cluster, rural 
areas, tourism infrastructure, sustainable development, local population. 

 
KIRISH 
Bugungi kunda qishloq hududlarini barqaror rivojlantirish, aholi bandligi va 

daromadlarini oshirish hamda mavjud tabiiy, mehnat va ishlab chiqarish 
resurslaridan samarali foydalanish dolzarb masalalardan biri hisoblanadi. 

Ayniqsa, qishloq xo‘jaligi ishlab chiqarishining mavsumiyligi, ayrim hududlarda 
iqtisodiy faoliyat turlarining cheklanganligi va aholi daromadlarini 
diversifikatsiya qilish zarurati qishloq iqtisodiyotida yangi faoliyat yo‘nalishlarini 
shakllantirishni talab etmoqda. Shunday istiqbolli yo‘nalishlardan biri agroturizm 
hisoblanadi. Agroturizm qishloq xo‘jaligi ishlab chiqarishi bilan turizm 
xizmatlarini o‘zaro integratsiyalash imkonini beradi. Bunda turistlar nafaqat dam 
olish, balki qishloq xo‘jaligi faoliyati, mahalliy turmush tarzi, milliy taomlar, 
hunarmandchilik, urf-odatlar va tabiiy resurslar bilan yaqindan tanishish 
imkoniyatiga ega bo‘ladilar. 

Shu nuqtai nazardan, agroturizmni faqat turistik xizmatlarning bir turi 
sifatida emas, balki qishloq hududlarining iqtisodiy va ijtimoiy rivojlanishini 
rag‘batlantiruvchi kompleks mexanizm sifatida o‘rganish muhimdir. 

Tadqiqotning nazariy asosini agroturizm, qishloq turizmi, ekologik turizm va 
hududiy rivojlanish masalalariga bag‘ishlangan ilmiy tadqiqotlar tashkil etadi [1, 
3, 6]. Tadqiqotda tizimli yondashuv, tahlil va sintez, taqqoslash, guruhlashtirish 
va umumlashtirish usullaridan foydalanilgan. Shuningdek, agroturizmni 
rivojlantirishning resurs, tashkiliy va infratuzilmaviy shartlari hamda 
agroturistik klasterlarni shakllantirish imkoniyatlari tahlil qilingan. 

 
ADABIYOTLAR TAHLILI 
Ilmiy adabiyotlarda agroturizm tushunchasiga nisbatan yagona yondashuv 

mavjud emas. Ayrim tadqiqotchilar agroturizmni qishloq turizmining tarkibiy 
qismi sifatida ko‘rsatsa, boshqalari uni qishloq xo‘jaligi faoliyatini diversifikatsiya 
qilishning alohida yo‘nalishi sifatida talqin qiladilar [1, 2]. Mavjud 
yondashuvlarning umumiy jihati shundan iboratki, agroturizm qishloq 
hududlarining tabiiy, qishloq xo‘jaligi, madaniy va ijtimoiy resurslaridan turistik 
maqsadlarda foydalanishni nazarda tutadi [3]. 

Agroturizmning nazariy va amaliy asoslari bo‘yicha ko‘plab olimlar 
tadqiqotlar olib borganlar. Jumladan, A.L. Kulikov va V.V. Pashentsevlar ekologik-
agroturizm konsepsiyalarini yoritgan bo‘lsa [1], A.A. Barlybayev va boshqalar 
turizmni qishloq iqtisodiyotini diversifikatsiya qilish omili sifatida o‘rgangan [2]. 
Shuningdek, respublika olimlaridan H.R. Turabova, B.Sh. Safarov, Sh.R. Fayziyeva 
va M.R. Boltabayevlar tomonidan turizm va agroturizmni rivojlantirishning 
tashkiliy-iqtisodiy mexanizmlari ilmiy jihatdan asoslab berilgan [4, 5, 8, 9]. 

 
TADQIQOT METODOLOGIYASI 
Mazkur tadqiqotda agroturizmning qishloq iqtisodiyotini diversifikatsiya 

qilish va hududlarning barqaror rivojlanishini ta’minlashdagi o‘rni kompleks 
yondashuv asosida o‘rganildi. Tadqiqotning metodologik asosini tizimli, qiyosiy, 
statistik va iqtisodiy tahlil usullari tashkil etdi. Agroturizm qishloq xo‘jaligi, 
turizm, xizmat ko‘rsatish, tadbirkorlik va mahalliy aholi daromadlarini o‘zaro 
bog‘lovchi iqtisodiy faoliyat sifatida qaraldi. 

Tadqiqot jarayonida, avvalo, tizimli yondashuvdan foydalanilib, 
agroturizmning hududiy iqtisodiyotga ta’siri iqtisodiy, ijtimoiy va ekologik 

jihatlar birligida baholandi. Xususan, qishloq xo‘jaligi mahsulotlarini qayta 
ishlash, turistik xizmatlar ko‘rsatish, mahalliy hunarmandchilik, gastronomik 
turizm, qishloq mehmon uylari va fermer xo‘jaliklari faoliyatining diversifikatsiya 
jarayonidagi o‘rni tahlil qilindi. 

Statistik tahlil usuli orqali hududlarda turizm va qishloq xo‘jaligining 
rivojlanish ko‘rsatkichlari, turistik tashriflar soni, xizmatlar hajmi, bandlik, aholi 
daromadlari, tadbirkorlik subyektlari soni hamda qishloq xo‘jaligi ishlab 
chiqarishining dinamikasi o‘rganildi. Dinamik qatorlar yordamida tegishli 
ko‘rsatkichlarning vaqt davomida o‘zgarish tendensiyalari aniqlandi. 

Qiyosiy tahlil asosida agroturizm rivojlangan va rivojlanish salohiyati yuqori 
bo‘lgan hududlarning iqtisodiy ko‘rsatkichlari o‘zaro taqqoslandi. Bunda 
hududlarning tabiiy-rekreatsion resurslari, qishloq xo‘jaligi ixtisoslashuvi, 
transport infratuzilmasi, turistik obyektlari va xizmatlar sektori rivojlanganlik 
darajasi hisobga olindi. 

Tadqiqotda agroturizmning qishloq iqtisodiyotini diversifikatsiya qilishdagi 
ta’sirini baholash uchun bir nechta asosiy indikatorlar guruhi shakllantirildi. Ular 
iqtisodiy diversifikatsiya, bandlik va daromadlar, turizm infratuzilmasi, ijtimoiy 
rivojlanish hamda ekologik barqarorlik ko‘rsatkichlarini qamrab oldi. Ushbu 
indikatorlar orqali agroturizmning faqat turizm sohasi emas, balki mahalliy 
iqtisodiyotning boshqa tarmoqlariga ham multiplikativ ta’siri baholandi. 

 
TAHLIL VA NATIJALAR 
Agroturizmning muhim xususiyati turistlarning qishloq xo‘jaligi 

jarayonlarida bevosita yoki bilvosita ishtirok etish imkoniyatiga ega bo‘lishidir. 
Bunda qishloq xo‘jaligi hayvonlari, o‘simliklar, mahalliy mahsulotlar, qishloq 
hayoti va an’anaviy mehnat jarayonlari turistik mahsulotning tarkibiy 
elementlariga aylanadi. Iqtisodiy nuqtai nazardan agroturizmning asosiy afzalligi 
qishloq xo‘jaligi subyektlari uchun qo‘shimcha daromad manbalarini yaratish 
imkoniyatidir [3]. Fermer xo‘jaligi mavjud ishlab chiqarish resurslaridan nafaqat 
qishloq xo‘jaligi mahsulotlarini yetishtirish, balki turistik xizmatlar ko‘rsatish 
orqali ham daromad olishi mumkin. Natijada qishloq xo‘jaligi faoliyatining 
diversifikatsiyalashuvi yuz beradi: 

-qishloq xo‘jaligi resurslari 
-turistik xizmat 
-qo‘shimcha daromad 
-yangi faoliyat turlari 
-hududiy iqtisodiy rivojlanish. 
Agroturizmning rivojlanishi mahalliy aholining iqtisodiy faolligini oshirishga 

ham xizmat qiladi. Turistlarga xizmat ko‘rsatish jarayonida joylashtirish, 
ovqatlanish, transport, ekskursiya, savdo, hunarmandchilik va ko‘ngilochar 
xizmatlarga bo‘lgan talab ortadi. Shu sababli agroturizmning iqtisodiy ta’siri faqat 
turistik korxona yoki fermer xo‘jaligi darajasida emas, balki butun hudud 
miqyosida namoyon bo‘ladi. 

Agroturizm qishloq hududlarining iqtisodiy rivojlanishi bilan bir qatorda 
ijtimoiy muammolarni hal etishga ham yordam beradi. Birinchi navbatda, yangi 
ish o‘rinlari yaratiladi [7]. Turistik xizmatlarning rivojlanishi mahalliy aholining 
xizmat ko‘rsatish, savdo, transport, umumiy ovqatlanish va hunarmandchilik 
sohalarida bandligini oshirish imkonini beradi. Ikkinchidan, qishloq aholisining 
daromad manbalari kengayadi. Uchinchidan, agroturizm qishloq 
infratuzilmasining rivojlanishiga turtki beradi [10]. To‘rtinchidan, agroturizm 
mahalliy madaniy merosni saqlashga xizmat qiladi. Shunday qilib, 
agroturizmning hududiy ta’sirini quyidagi to‘rt asosiy yo‘nalishda ifodalash 
mumkin:  

Birinchidan: yangi ish o‘rinlari yaratiladi. Turistik xizmatlarning rivojlanishi 
mahalliy aholining xizmat ko‘rsatish, savdo, transport, umumiy ovqatlanish va 
hunarmandchilik sohalarida bandligini oshirish imkonini beradi.  

Ikkinchidan: qishloq aholisining daromad manbalari kengayadi. An’anaviy 
qishloq xo‘jaligi daromadlariga qo‘shimcha ravishda turistik xizmatlar, mahalliy 
mahsulotlar va hunarmandchilik buyumlarini sotishdan daromad olish 
imkoniyati yuzaga keladi. 

Uchinchidan: agroturizm qishloq infratuzilmasining rivojlanishiga turtki 
beradi. Turistlarni jalb qilish uchun transport, aloqa, savdo, joylashtirish va servis 
xizmatlarining sifatini oshirish zarur. Bu esa mahalliy aholining kundalik hayot 
sifatiga ham ijobiy ta’sir ko‘rsatadi. Tadqiqot materiallarida ham agroturizmning 
transport, kommunikatsiya, savdo, servis va telekommunikatsiya infratuzilmasini 
takomillashtirishga ta’siri qayd etilgan. 

To‘rtinchidan: agroturizm mahalliy madaniy merosni saqlashga xizmat 
qiladi. Milliy urf-odatlar, an’anaviy qishloq xo‘jaligi usullari, milliy taomlar va 
hunarmandchilik turistlar uchun qiziqarli turistik mahsulotga aylanishi mumkin. 

Shunday qilib, agroturizmning hududiy ta’sirini quyidagi to‘rt asosiy 
yo‘nalishda ifodalash mumkin: 

Iqtisodiy ta’sir: daromadlarni diversifikatsiya qilish,  kichik biznesni 
rivojlantirish, mahalliy bozorni kengaytirish. 

Ijtimoiy ta’sir: bandlikni oshirish, yangi kasb va ko‘nikmalarni shakllantirish, 
aholi turmush darajasini yaxshilash. 

Infratuzilmaviy ta’sir: transport, aloqa, joylashtirish, savdo va servis hududni 
obodonlashtirish. 

Madaniy-ekologik ta’sir: milliy merosni saqlash, tabiiy resurslardan oqilona 
foydalanish, ekologik mas’uliyatni oshirish. 

Agroturistik klasterlarni shakllantirishning ahamiyati yuqori bo‘lib, 
agroturizmni rivojlantirishning samarali tashkiliy shakllaridan biri klaster 
yondashuvi hisoblanadi [6]. Agroturistik klaster — ma’lum bir hududda faoliyat 
yurituvchi qishloq xo‘jaligi ishlab chiqaruvchilari, turistik tashkilotlar, mehmon 
uylari, umumiy ovqatlanish korxonalari, transport tashkilotlari, hunarmandlar, 
savdo subyektlari, ta’lim muassasalari va mahalliy boshqaruv organlarining 
o‘zaro hamkorlik tizimidir. Klaster yondashuvining asosiy afzalligi shundan 

iboratki, alohida subyektlar mustaqil ravishda taklif qila olmaydigan kompleks 
turistik mahsulotni birgalikda shakllantirish imkoniyati paydo bo‘ladi. 

Agroturistik klaster, ma’lum bir hududda faoliyat yurituvchi qishloq xo‘jaligi 
ishlab chiqaruvchilari, turistik tashkilotlar, mehmon uylari, umumiy ovqatlanish 
korxonalari, transport tashkilotlari, hunarmandlar, savdo subyektlari, ta’lim 
muassasalari va mahalliy boshqaruv organlarining o‘zaro hamkorlik tizimidir. 
Tadqiqot materiallarida agroturistik klaster tarkibida xususiy ishlab 
chiqaruvchilar, marketing kompaniyalari, infratuzilma obyektlari va boshqa 
zarur elementlarning birlashishi ta’kidlangan. Klaster yondashuvining asosiy 
afzalligi shundan iboratki, alohida subyektlar mustaqil ravishda taklif qila 
olmaydigan kompleks turistik mahsulotni birgalikda shakllantirish imkoniyati 
paydo bo‘ladi. 

Masalan, turistga bir vaqtning o‘zida: 
-qishloq uyida joylashish; 
 -mahalliy mahsulotlardan tayyorlangan taomlarni iste’mol qilish; 
- fermer xo‘jaligiga ekskursiya; 
 -qishloq xo‘jaligi ishlarida ishtirok etish; 
-milliy hunarmandchilik bo‘yicha mahorat darsi; 
-mahalliy tarixiy va madaniy obyektlarni ziyorat qilish xizmatlari taklif 

etilishi mumkin. 
Bunday yondashuv turist uchun xizmatlarning qiymatini oshiradi va bir 

vaqtning o‘zida hududda yaratiladigan qo‘shilgan qiymatni ko‘paytiradi. Tadqiqot 
natijalariga ko‘ra, agroturistik klasterning samarali faoliyat yuritishi uchun 
hududning ixtisoslashuvi, resurs salohiyati, bozor talabi va klaster ishtirokchilari 
o‘rtasidagi hamkorlik muhim ahamiyatga ega. 

Agroturizmning rivojlanishi uchta asosiy guruh shartlarga bog‘liq: 
1. Resurs shartlari. 
Ularga tabiiy boyliklar, biologik xilma-xillik, tabiiy landshaftlar, qulay 

ekologik sharoit va hududning etnik-madaniy xususiyatlari kiradi. 
2. Tashkiliy shartlar. 
Davlat tomonidan qo‘llab-quvvatlash, axborot va reklama tizimi, moliyaviy 

qo‘llab-quvvatlash, kreditlash mexanizmlari, mahalliy aholi va tadbirkorlarning 
turizm sohasidagi bilim va ko‘nikmalari muhim hisoblanadi. 

3. Infratuzilmaviy shartlar. 
Transport, joylashtirish vositalari, muhandislik-kommunikatsiya tarmoqlari, 

savdo, umumiy ovqatlanish va boshqa servis obyektlari agroturizmning 
rivojlanish imkoniyatlarini belgilaydi. Shu sababli agroturizmni rivojlantirish 
siyosati faqat turistlarni jalb qilishga emas, balki ushbu uch guruh shartlarning 
o‘zaro muvofiqligini ta’minlashga qaratilishi lozim. 

Tadqiqot natijalari asosida hududlar uchun quyidagi agroturistik klaster 
modelini taklif etish mumkin: 

Tabiiy va qishloq xo‘jaligi resurslari → Fermer va dehqon xo‘jaliklari → 
Agroturistik mahsulotni shakllantirish → Joylashtirish, ovqatlanish, ekskursiya, 
hunarmandchilik, ko‘ngilochar xizmatlar → Marketing va raqamli targ‘ibot → 

Turistlar oqimi → Daromad va bandlikning oshishi → Mahalliy infratuzilmani 
rivojlantirish → Hududning barqaror rivojlanishi. 

Mazkur modelning muhim jihati shundan iboratki, turistlardan olinadigan 
daromad faqat xizmat ko‘rsatuvchi subyektlarda qolib ketmasdan, mahalliy 
iqtisodiyotning boshqa tarmoqlariga ham tarqaladi. Shu tariqa agroturizm 
multiplikativ ta’sirga ega bo‘lib, qishloq xo‘jaligi, savdo, transport, umumiy 
ovqatlanish, hunarmandchilik va boshqa xizmat ko‘rsatish tarmoqlarining 
rivojlanishiga turtki beradi. 

Tadqiqotning ilmiy yangiligi agroturizmning hududiy rivojlanishga ta’sirini 
faqat turistik xizmatlar nuqtai nazaridan emas, balki qishloq iqtisodiyotini 
diversifikatsiya qiluvchi kompleks tashkiliy-iqtisodiy mexanizm sifatida 
tizimlashtirishdan iborat. 

Shuningdek, agroturistik klasterning asosiy ishtirokchilari va ular o‘rtasidagi 
iqtisodiy aloqalar tizimlashtirilib, qishloq xo‘jaligi, turizm, xizmat ko‘rsatish, 
hunarmandchilik va mahalliy boshqaruvning o‘zaro integratsiyasiga asoslangan 
model taklif etildi. 

 
XULOSA 
Tadqiqot natijalari shuni ko‘rsatadiki, agroturizm qishloq hududlarining 

iqtisodiy rivojlanishini ta’minlashning istiqbolli yo‘nalishlaridan biridir. Uning 
asosiy afzalligi qishloq xo‘jaligi faoliyatini boshqa iqtisodiy faoliyat turlari bilan 
birlashtirish va mavjud resurslardan kompleks foydalanish imkonini 
berishidadir. Agroturizmni rivojlantirishda klaster yondashuvi alohida 
ahamiyatga ega bo‘lib, fermer xo‘jaliklari, turistik tashkilotlar, xizmat 
ko‘rsatuvchi korxonalar, hunarmandlar va mahalliy boshqaruv organlari 
o‘rtasida hamkorlikni yo‘lga qo‘yish imkonini beradi. 

Shuningdek, agroturizm qishloq hududlarining transport, aloqa, savdo, 
joylashtirish va servis infratuzilmasini rivojlantirishga ijobiy ta’sir ko‘rsatadi. 
Milliy urf-odatlar, hunarmandchilik, an’anaviy qishloq xo‘jaligi faoliyati va 
mahalliy mahsulotlarni turistlarga namoyish etish esa madaniy merosni 
saqlashga iqtisodiy rag‘bat yaratadi. Agroturizmni rivojlantirishda klaster 
yondashuvi alohida ahamiyatga ega. Chunki klaster doirasida fermer xo‘jaliklari, 
turistik tashkilotlar, xizmat ko‘rsatuvchi korxonalar, hunarmandlar va mahalliy 
boshqaruv organlari o‘rtasida hamkorlikni yo‘lga qo‘yish mumkin. 

Shu sababli O‘zbekiston hududlarida agroturizmni rivojlantirishda quyidagi 
tavsiyalarni amalga oshirish maqsadga muvofiqdir: 

-Hududlarning tabiiy, qishloq xo‘jaligi va madaniy salohiyatini hisobga olgan 
holda agroturistik klasterlarni shakllantirish; 

-Mahalliy aholini ushbu jarayonga keng jalb etish va ularni o‘qitish tizimini 
yo‘lga qo‘yish; 

-Qishloq hududlarida transport va servis infratuzilmasini rivojlantirish; 
-Agroturistik mahsulotlarni zamonaviy raqamli platformalar orqali keng 

targ‘ib qilish. 

Umuman olganda, agroturizmni rivojlantirish qishloq hududlarida iqtisodiy 
faollikni oshirish, daromadlarni diversifikatsiya qilish, bandlikni kengaytirish va 
hududlarning barqaror ijtimoiy-iqtisodiy rivojlanishini ta’minlashning muhim 
vositalaridan biri bo‘lishi mumkin. 

